
ABSTRAK 

 

Bekerja dan keluarga merupakan dua kompenan penting yang perlu difahami 

misalnya dari aspek peranan seseorang individu antara kerjaya dan keluarga. Hal ini 

demikian, apabila seseorang pekerja itu gagal dalam mengimbangi peranan antara 

kerjaya dan keluarga, maka ianya akan mendatangkan kesan yang buruk khususnya 

kepada pekerja tersebut. Kesan buruk yang dimaksudkan adalah pekerja tersebut 

akan mengalami konflik peranan iaitu konflik kerja keluarga. Dalam mana-mana 

bidang pekerjaan misalnya seperti bidang pendidikan, kesihatan, dan keselamatan, 

sudah tentu masalah konflik kerja keluarga ini wujud dan dialami oleh modal insan 

yang bekerja. Walaupun terdapat beberapa kajian seperti ini telah dijalankan, namun 

kajian melibatkan sektor keselamatan dan ketenteraman awam misalnya institusi 

Polis Diraja Malaysia (PDRM) di Sabah masih kurang dilakukan. Oleh itu, kajian ini 

dilakukan untuk mengenalpasti tahap konflik kerja keluarga dan pengaruhnya 

terhadap prestasi kerja terhadap anggota pegawai polis di Ibu Pejabat Kontinjen 

Sabah (IPK Sabah). Metodologi kajian yang digunakan dalam kajian ini adalah melalui 

kaedah kuantitatif dengan menggunakan instrumen set soal selidik. Set soal selidik 

telah diedarkan kepada seramai 36 orang anggota pegawai polis bagi mendapatkan 

maklumbalas mereka mengenai objektif kajian ini. Dapatan kajian bagi objektif 

pertama mengenai tahap konflik kerja keluarga menunjukkan bahawa tahap konflik 

kerja keluarga dalam anggota pegawai polis di Ibu Pejabat Kontinjen Sabah (IPK 

Sabah) adalah berada pada tahap senderhana. Justeru itu, dapatan kajian bagi 

objektif kedua iaitu pengaruh konflik kerja keluarga terhadap prestasi kerja anggota 

pegawai polis di Ibu Pejabat Kontinjen Sabah (IPK Sabah) adalah tidak signifikan. 

Hal ini demikian kerana, model kajian yang dirangka berdasarkan kajian-kajian lepas 

dilihat hanya menyumbang sebanyak 5.2 peratus bersamaan nilai beta sebanyak 

.052 sahaja. Manakala, nilai signifikan selepas analisis dilakukan mencatatkan bacaan 

sebanyak .764 yang menunjukkan bahawa melebihi nilai signifikan iaitu antara .000 

sehingga .005. Oleh hal yang demikian, dapatan kajian ini menunjukkan bahawa 

walaupun anggota pegawai polis di Ibu Pejabat Kontinjen Sabah (IPK Sabah) 

mempunyai tahap konflik kerja keluarga yang senderhana, namun ianya tidak 

mempengaruhi atau memberi kesan terhadap prestasi kerja mereka. Oleh itu, bagi 

kajian masa hadapan, adalah dicadangkan untuk menguji pembolehubah-

pembolehubah lain yang dipercayai mempunyai pengaruh terhadap prestasi kerja 

anggota pegawai polis di Ibu Pejabat Kontinjen Sabah (IPK Sabah) misalnya seperti 

bebanan kerja, tekanan, perilaku membisu, perilaku whistleblower dan budaya 

organisasi. 

 

Kata kunci: bekerja, keluarga, peranan kerjaya, peranan keluarga, konflik kerja 

keluarga, prestasi kerja, Polis Diraja Malaysia (PDRM). 

ABSTRACT 

 

THE WORK FAMILY CONFLICT AND ITS INFLUENCE ON WORK 

PERFORMANCE AMONG THE ROYAL MALAYSIA POLICE (PDRM) IN HEAD 

OFFICE OF THE CONTINGENT SABAH (IPK SABAH) 

 

Work and family are the two components essential to have understood example of 

the role of an individual between career and family. It is thus, when a worker 's 

failure in balancing role between career and family, then it will bring in the effect 

that bad especially to such workers. Effects bad that meant the employee is going to 

run into conflict role which is work family conflict. In any field of work such as the 

fields of education, health, and safety, are certainly a problem of work family conflict 

is significant and sustained by capital people who work. Although there are several 

studies like this have been done, but studies involving the security and public order 

sector such as the work of the Royal Malaysian Police (PDRM) in Sabah is still not 

done. By then, studies have been conducted to identify the level of work family 

conflict and their effect on the performance of the work of the members of the 

personnel policy at the Head Office of the contingent Sabah (Sabah IPK). The 

methodology of the study was used in the study this is through the method of 

quantitative by using the instruments set about the questionnaire. Set question 

survey was distributed to a total of 36 members of the official police for getting 

feedback on them about to achieve the objectives of the study t. The findings of the 

study to the first objective which is, the level of work family conflict showed that the 

level of work family conflict in the official police at the Head Office of the contingent 

Sabah (Sabah IPK) is on medium level. Thus, the findings of a study of the second 

objective which is, the effects of work family conflict against the performance of the 

work of the officers of the police at the Head Office of the contingent Sabah (Sabah 

IPK) is not significant. It is because, the model studies were drawn up by researcher, 

just only accounted for 5.2 per cent equivalent to the beta of .052 only. Meanwhile, 

the significance value after the analysis was done recorded a reading of .764 which 

indicates that it exceeds the significant value which is between .000 to .005. As it is 

the case, the findings of the study have shown that even members of the personnel 

policy at the Head Office of the contingent Sabah (Sabah IPK) have the medium level 

of work family conflict, but it does not affect or significate to the police’s performance. 

By then, of study time before, was intended to examine the variables that are 

believed to have influence on the performance of the work of the officers of the police 

at the Head Office of the contingent Sabah (Sabah IPK) such as the burden of work, 

stress, silent behaviour, whistleblowing and the culture of the organization. 

 

  

 

Keyword: work, family, the role of his career, the role of the family, work family 

conflict, performance of work, the Royal Malaysian Police (PDRM) 

BAB 1 
 

PENGENALAN 

 

1.1 Pendahuluan 

Kajian yang dijalankan ini bertujuan untuk mengenalpasti tahap konflik kerja-

keluarga dan pengaruhnya terhadap prestasi kerja dalam kalangan anggota polis di 

Ibu Pejabat Kontinjen Sabah (IPK Sabah). Justeru itu, pengkaji akan menerangkan 

dan membincangkan secara keseluruhan berkaitan dengan tujuan kajian ini 

dijalankan oleh pengkaji yang mana akan dikelaskan dalam beberapa subtopik yang 

terdiri daripada latar belakang kajian, permasalahan kajian, persoalan kajian, 

objektif kajian, kepentingan kajian, skop kajian, dan yang terakhir adalah definisi 

operasional.  

Dalam konteks latar belakang kajian ini, ianya adalah berkenaan dengan 

tujuan kajian ini dijalankan dan merangkumi segala aspek yang terdapat dalam 

kajian ini khususnya berkaitan dengan pembolehubah utama. 

Seterusnya, bagi permasalahan kajian pula, pengkaji akan menjelaskan 

berkaitan dengan isu-isu berkaitan yang menjadi panduan atau model kepada 

kajian yang dijalankan ini. Selain itu, dalam bab ini juga, pengkaji akan menyatakan 

beberapa persoalan yang hendak dikaji dan diketahui serta seterusnya 

mengungkapkan objektif-objektif kajian berdasarkan persoalan-persoalan tersebut.  

Manakala, bagi skop kajian pula, ianya juga akan dibincangkan dalam bab ini 

bagi mengetahui tentang batas kajian dan pihak yang terlibat dalam kajian ini. 

Justeru itu, beberapa definisi utama dalam kajian ini juga akan turut dibincangkan 

bagi mengetahui makna tentang sesuatu pembolehubah yang telah ditetapkan. 

Sehubungan dengan itu, kepentingan kajian juga akan dibincangkan dan 

diterangkan secara terperinci untuk mengetahui sasaran hasil kajian yang menjadi 

panduan pengkaji pada masa depan atau saranan untuk pengkaji di masa hadapan 

bagi menjalankan kajian berdasarkan lompang-lompang kajian serta sebagai 

panduan bagi beberapa syarikat dalam membantu menyelesaikan masalah 

khususnya berkaitan dengan isu pekerja.  

1.2 Latar Belakang 

Kajian ini telah dijalankan di Ibu Pejabat Kontinjen Sabah (IPK Sabah). Kajian yang 

dijalankan di organisasi tersebut adalah bertujuan untuk mengakaji mengenai 

konflik kerja-keluarga dan pengaruhnya terhadap prestasi kerja dalam anggota 

polis di organisasi tersebut.  

Sehubungan dengan itu, Ibu Pejabat Kontinjen Sabah (IPK Sabah) 

merupakan pejabat atau markas utama Polis Diraja Malaysia (PDRM) negeri Sabah 

yang terletak di Jalan Pahlawan Kepayan. Kedudukan atau lokasi Ibu Pejabat 

Kontinjen tersebut adalah berdekatan dengan Lapangan Terbang Antarabangsa 

Kota Kinabalu (KKIA) iaitu sejauh 1.8 kilometer bersamaan dengan 1800 meter 

serta tidak jauh dari bandaraya Kota Kinabalu iaitu sejauh 7.1 kilometer bersamaan 

dengan 7100 meter dan perjalan dari bandar Kota Kinabalu cuma hanya mengambil 

masa kira-kira 7 ke 8 minit sahaja untuk sampai ke lokasi kajian ini. Justeru itu, di 

sini lah lokasi kajian pengkaji untuk mendapatkan maklumat kerana anggota-

anggota di Ibu Pejabat Kontijen Sabah (IPK Sabah) adalah ramai dan ianya 

memudahkan dan menarik minat pengkaji untuk menjalankan kajian serta 

mendapatkan maklumat.  

Secara amnya, dasar utama PDRM ini menurut Seksyen 3 (3) Akta Polis 1967 

telah menggariskan mengenai beberapa kewajipan asasi anggota pegawai polis ini 

demi menjaga kedaulatan negara dan kesejahteraan masyarakat dan kewibawaan 

pasukan. Sumber-sumber ini telah dipetik daripada laman web rasmi PDRM dan 

perkara-perkara tersebut dapat digariskan seperti; 

a. Memelihara Undang-Undang dan Ketenteraman; 

b. Mengekalkan Keamanan dan Keselamatan Malaysia; 

c. Mencegah dan Mengesan Penjenayah; 

d. Menangkap dan Mendakwa Pesalah-Pesalah; dan 

e. Mengumpul Risikan Keselamatan. 

Selain itu, tugas-tugas anggota pegawai PDRM ini juga telah digariskan dalam 

Seksyen 20 Akta Polis 1967. Antara tugas-tugas yang digariskan dalam akta 

tersebut ialah; 

a. Menangkap semua orang yang dia diberi kuasa oleh undang-undang 

untuk ditangkap; 

b. Memproses risikan keselamatan; 

c. Menjalankan pendakwaan; 

d. Memberi bantuan dalam melaksanakan mana-mana undang-undang 

e. berhubungan dengan hasil, eksesais, kebersihan, kuarantin, 

imigresen dan pendaftaran; 

f. Memberi bantuan dalam mengekalkan ketenteraman di pelabuhan 

dan lapangan terbang Malaysia, dan dalam menguatkuasakan 

peraturan-peraturan kelautan dan pelabuhan; 

g. Melaksanakan saman, sapina, waran, perintah memenjara dan 

proses-proses lain yang dikeluarkan dengan sah oleh mana-mana 

pihak berkuasa yang kompeten; 

h. Mempamerkan maklumat; 

i. Melindungi harta yang tidak dituntut/hilang dan mencari 

pemunyanya; 

j. Menyita binatang-binatang yang berkeliaran dan menempatkannya 

dalam kandang awam; 

k. Memberi bantuan dalam melindungi nyawa dan harta; 

l. Melindungi harta awam daripada hilang atau rosak; dan 

m. Menghadiri mahkamah jenayah dan jika diperintah dengan khas, 

mahkamah sivil, dan menjaga ketenteraman didalamnya dan 

mengiring dan menjaga banduan-banduan dan orang-orang lain 

yang ada dalam jagaan polis. 

Oleh hal yang demikian, berdasarkan Akta Polis (1967) itu, Polis Diraja 

Malaysia (PDRM) adalah dilihat bahawa organisasi kepolisan ini merupakan institusi 

dalam menjaga keselamatan, keamaan dan kedaulatan negara. Institusi kepolisan 

selain ketenteraan merupakan institusi keselamatan yang utama dalam memelihara 

keselamatan negara, khususnya seperti yang kita lihat pada keadaan semasa ini 

iaitu pandemik COVID-19. Dikala masyarakat diarahkan untuk kekal berada di 

rumah melalui Perintah Kawalan Pergerakan (PKP), dilihat institutsi keselamatan 

seperti polis ini merupakan pekerjaan yang banyak berkorban demi negara.  Oleh 

itu, melihat kepada situasi ini, individu yang menjadi mata-mata negara ini adalah 

merupakan satu pekerjaan yang mencabar dari aspek budaya dan skop pekerjaan 

mereka. 

1.3 Permasalahan Kajian 

Dalam kehidupan kita sebagai manusia, kita akan melalui garis perjalanan yang 

sudah menjadi satu panduan hidup. Hal ini dimana, dalam kehidupan ini, kita akan 

melalui bab-bab kehidupan yang bermula dari alam persekolahan, institut 

pengajian tinggi, alam pekerjaan dan alam berkeluarga. Ini sudah dianggap 

sebagai doktrin kehidupan kita di mana apabila meningkat dewasa, kita akan 

memerlukan pekerjaan dan bekeluarga bagi meneruskan hidup. Oleh itu, bekerja 

dan keluarga ini merupakan dua komponen yang penting dalam kehidupan 

khususnya dalam konteks individu atau ibu bapa yang bekerja. Sehubungan 

dengan itu, penglibatan kedua ibu bapa dalam pekerjaan khususnya di negara 

Malaysia pada masa kini menunjukkan peningkatan yang semakin ketara. Hal ini 

kerana kebanyakkan pasangan ibu bapa bersepakat sesama mereka untuk 

menampung dan meneruskan kelangsungan hidup mereka dengan keluar bekerja, 

adalah dipercayai disebabkan atau berpunca daripada masalah ekonomi negara 

yang menyebabkan kos sara hidup masyarakat kian lama menjadi semakin tinggi 

dan mencabar. Justeru itu, jelaslah bahawa masalah keperluan ekonomi yang 

dihadapi negara ini adalah merupakan punca utama kepada peningkatan ibu bapa 

untuk keluar bekerja pada masa kini dan perkara ini telah menyumbang kepada 

kesan negatif dalam aspek hubungan sosial. Hal ini dikatakan ianya akan dan telah 

menyebabkan berlakunya ketidakseimbangan peranan atau masa antara pekerjaan 

dan kehidupan. Masalah ketidakseimbangan peranan ini dapat dikelaskan kepada 

dua jenis konflik iaitu yang dikenali sebagai konflik kerja-keluarga dan konflik 

keluarga-kerja. Noorazwana (2017). 

Kebelakangan ini, dalam mencapai keseimbangan antara pekerjaan dan 

kehidupan terdapat banyak penekanan yang dibuat mengenai kepentingan untuk 

mencapai perkara tersebut. Hal ini kerana, akibat daripada peredaran masa yang 

telah banyak mengubah kita dalam mengharungi dan mengendalikan kehidupan 

kita yang kian mencabar ini, perkara ini semakin memerlukan perhatian khusus. 

Sehubungan dengan itu, dilihat juga bahawa konflik peranan ini merupakan satu 

isu yang hangat dikatakan pada hari ini yang dipercayai ekoran daripada 

peningkatan penglibatan ibu bapa yang bekerja. Kita perlu faham bahawa dunia 

pekerjaan pada masa kini berbeza dari masa lampau dan ianya akan sentiasa 

berubah mengikut peredaran zaman dan sudah tentu perkara ini akan memberi 

kesan dalam bagaimana kita mengimbangi dua kompenan penting ini iaitu kerjaya 

dan kehidupan.  

Sehubungan dengan itu, sudah tentu perkara ini akan mendatangkan kesan-

kesan yang lazimnya dilihat negatif kepada individu yang mengalaminya. Berfokus 

dalam kajian ini, kesan-kesan bahayanya konflik kerja-keluarga terhadap pekerja 

adalah merupakan satu masalah yang membimbangkan kepada semua organisasi 

yang mana tidak terkecuali juga dalam organisasi kepolisan. Misalnya, sebagai 

salah satu institusi penguat kuasa utama negara iaitu Polis Diraja Malaysia atau 

PDRM kini memikul tanggungjawab yang semakin berat. Malah, umum juga 

menyedari bahawa tugas anggota polis ini tidak akan pernah bernoktah. Malah, 

anggota pegawai polis ini sanggup berkorban masa rehat mereka demi 

menjalankan tugasan yang mereka diamanahkan atau terima. Hal ini juga kerana, 

anggota pegawai polis ini adalah merupakan individu yang memikul tanggungjawab 

dan mempunyai fungsi yang cukup penting dan besar kepada negara yang mana 

mereka adalah insan yang bertanggungjawab dalam melaksanakan undang-undang 

dan ketenteraman awam, mencegah dan mengesan jenayah serta mengumpul 

risikan keselamatan yang perlu dilaksanakan tanpa gagal atau tertangguh. 

Sehubungan dengan itu, tanpa mengira masa, penat lelah sama ada ketika 

peperangan mahupun aman, semua tanggungjawab tersebut perlu dilaksanakan 

dengan penuh dedikasi selagi mana mereka memegang amanah sebagai seorang 

pegawai polis. Dari hari ke hari, di mana selagi masa berjalan, bumi berputar pada 

paksinya, cabaran yang dihadapi terhadap polis kini dilihat kian mencabar dan 

bertambah rumit. 

Sehubungan dengan itu, pada hujung Disember tahun 2019, dunia telah 

mengalami perkara atau keadaan yang belum pernah terjadi sehingga berlakunya 

banyak perubahan secara mengejut misalnya dalam kehidupan manusia ketika ini 

mahupun di negara kita ataupun peringkat global. Hal ini adalah akibat daripada 

kewujudan satu makhluk atau organisma kecil yang berasal dari daerah kecil 

Wuhan di China. Tidak dapat dijangka juga bahawa organisma sekecil ini akan 

membawa bencana yang sebegini dasyat khususnya kepada negara dan umat 

manusia sejagat. Seperti yang kita sedia maklum, bencana dasyat yang sedang 

melanda dunia ketika ini adalah pandemik Corona virus atau lebih dikenali sebagai 

COVID-19. Apa yang tragis dan teruknya virus ini adalah di mana virus ini telah 

mengakibatkan sejumlah besar nyawa manusia hilang secara tragis di negara 

Malaysia mahupun peringkat global. Kebanyakkan negara mula mengira dan 

membuat statistik berkenaan dengan kes-kes yang melibatkan jangkitan virus ini. 

Pada 31 Julai 2021, kes positif kumulatif COVID-19 di Malaysia telah mencecah 

lebih 1 juta dan telah mencatatkan jumlah kematian kumulatif akibat virus ini 

adalah seramai 9000 lebih kematian. Sebagai makluman, COVID-19 ini adalah 

merupakan sejenis virus yang boleh menyebabkan jangkitan saluran pernafasan 

dan apabila seseorang individu itu mempunyai masalah kesihatan kronik misalnya 

kencing manis, kebarangkalian bagi individu tersebut untuk kekal selamat, adalah 

agak tipis. Hal ini kita telah lihat menerusi laporan-laporan kematian akibat virus ini 

yang dilaporkan pada setiap hari yang mana, peratus kematian tertinggi adalah dari 

mereka yang menghidapi masalah kesihatan kronik berdasarkan laporan dari 

Kementerian Kesihatan Malaysia (KKM) menerusi Tan Sri Dato’ Seri Dr Noor Hisham 

Abdullah. Sehubungan dengan itu, implikasi dari krisis ini juga telah menyebabkan 

pelbagai masalah kepada ekonomi, politik dan sosial negara. Bukan itu sahaja, 

kesannya juga dirasai dan dialami dalam aspek dunia pekerjaan pada masa kini. 

Melihat kepada keadaaan ini, sudah tentu ianya amat membimbangkan dan 

merisaukan sehingga memerlukan negara untuk mengambil langkah atau tindakan 

segera dalam menanggani masalah ini. Akibat dari peningkat kes yang semakin 

meningkat dalam bebebrapa bulan ini, hal ini menunjukkan bahawa masalah ini 

semakin serius dan memerlukan satu tindakan segera khususnya oleh pihak 

pemerintah. 

Oleh itu, negara telah menerapkan kaedah kuarantin dan mempraktikkan 

norma baharu seperti penjarakan sosial yang mana ianya diperlukan bagi 

memutuskan rantaian COVID-19. Hal ini telah menyebabkan masyarakat terpaksa 

untuk mempraktikkan dan mengamalkan satu bentuk norma baharu dalam 

membangunkan modal insan. Hal ini kerana, membangunkan modal insan penting 

dalam kehidupan seharian agar memastikan kemajuan sesebuah organisasi dan 

negara di masa hadapan. Namun demikian, pelaksanaan norma baharu ini sudah 

semestinya tidak cukup dalam membendung masalah COVID-19 ini. Oleh itu, 

Perdana Menteri Tan Sri Muhyiddin Yassin telah menggumumkan Perintah Kawalan 

Pergerakan (PKP) yang telah dilaksanakan pada 18 Mac 2020 lalu sehingga kini 

yang mana bertujuan untuk menurunkan kes positif COVID-19 dengan 

mengarahkan masyarakat untuk kekal berada di rumah masing-masing dalam 

sepanjang tempoh perintah ini dikuatkuasakan. Oleh itu, dilihat bahawa 

pelaksanaan perintah ini telah menyebabkan pergerakan masyarakat dikawal 

termasuklah pekerja sektor awam dan swasta diminta untuk bekerja secara dari 

rumah (BDR) sahaja. Dalam melaksanakan dan mejayakan misi itu, kerajaan telah 

mengarahkan salah satu institusi keselamatan negara iaitu Polis Diraja Malaysia 

(PDRM) untuk bertugas di waktu pandemik ini. Walaupun mereka juga merupakan 

insan biasa yang sama seperti pekerja-pekerja lain dalam sektor awam mahupun 

swasta, namun bidang atau skop pekerjaan mereka adalah berbeza daripada 

bidang-bidang pekerjaan yang lain. 

Oleh hal yang demikian, melihat kepada arahan Perdana Menteri Tan Sri 

Muhyiddin Yassin ini, sudah tentu anggota pegawai polis ini harus melaksanakan 

tanggungjawab mereka demi keselamatan dan kedaulatan negara. Maka, mahu 

tidak mahu, mereka perlu sanggup mengorbankan masa rehat dan masa bersama 

keluarga demi menyahut cabaran dan berkhidmat kepada negara bagi memerangi 

pandemik COVID- 19 ini, berdasarkan kenyataan Harian Metro bertarikh 25 Mac 

2020. Oleh itu, hal ini sudah tentu akan mendatangkan cabaran-cabaran besar dan 

kesan kepada diri mereka sebagai anggota pegawai polis. 

Menurut kajian Nazirah Hassan dan lain-lain (2021) dapatan kajian mereka 

iaitu mengenai cabaran anggota polis, menyatakan bahawa ramai anggota dan 

pegawai polis yang bertugas ketika pandemik COVID-19 sebagai barisan hadapan 

ini mengalami ketidakstabilan emosi, tekanan, masalah mental akibat berhadap 

pekerjaan yang berisiko, mengalami daya tindak yang lemah, kemurungan, terlibat 

dalam konflik kerja-keluarga dan akhir sekali terlibat dengan penyalahgunaan 

alkohol khususnya dalam era pandemik COVID-19 ini. Dalam dapatan kajian Rogis 

Baker (2018) yang mengkaji berkaitan dengan tekanan menyatakan bahawa 

tekanan boleh berlaku disebabkan oleh kerja tidak teratur, bekerja luar waktu 

pejabat, beban kerja berlebihan dan bekerja tanpa ketentuan masa iaitu perlu 

bersiap sedia apabila dipanggil bertugas pada bila-bila masa walaupun waktu 

bercuti. Dalam konteks bidang pekerjaan pegawai polis, hal ini sudah tentu akan 

menyebabkan anggota pegawai polis ini akan kurang masa bersama keluarga 

mereka. 

Seterusnya, individu yang bergelar polis ini sememangya memikul dan 

menyahut pelbagai cabaran besar khususnya mengenai tugas dan peranan mereka 

semasa tempoh pelaksanaan Perintah Kawalan Pergerakan (PKP) dalam era 

pandemik COVID-19 ini. Di antara cabaran-cabaran yang di hadapi oleh anggota 

polis ini, terdapat satu cabaran yang merupakan cabaran terbesar kepada anggota 

polis ini. Cabaran yang dimaksudkan tersebut adalah isu peribadi. Nazirah Hassan 

dan lain-lain (2021). Isu peribadi ini dapat dirujuk sebagai kepada komitmen 

anggota polis tersebut terhadap keluarga. Oleh itu, apabila isu peribadi ini menjadi 

isu utama, maka anggota pegawai polis tersebut akan cenderung mengalami 

konflik kerja keluarga. 

Sehubungan dengan itu, sebelum negara mengalami krisis global ini iaitu 

pandemik COVID-19, lazimnya tugas seorang pegawai polis dapat dikaitkan bahawa 

pegawai polis merupakan pekerjaan yang perlu bersedia 24 jam misalnya apabila 

berlaku sebarang hal-hal cemas yang memerlukan anggota polis untuk segera 

bertugas apabila mereka dipanggil. Dalam erti kata lain, tugas tersebut adalah 

digelar sebagai tugasan “Secara Khas”. Tugasan “Secara Khas” ini adalah 

dimaksudkan atau dirujuk sebagai kerja-kerja yang berupa darurat atau cemas. Hal 

ini memerlukan setiap anggota pegawai polis perlu bersedia setiap masa yang 

mana tugas-tugas seperti ini perlu diselenggara serta merta bagi menjaga 

kepentingan awam atau perkhidmatan kerana kerja-kerja tersebut tidak boleh 

ditangguhkan untuk dilaksana pada waktu- waktu bertugas biasa. Sebagai contoh, 

kita boleh melihat berdasarkan peristiwa atau sejarah hitam yang melanda negara 

Malaysia yang berlaku di Lahad Datu, Sabah iaitu pencerobohan pengganas 

Tentera Sulu pada tahun 2013. Seperti yang kita maklum, peristiwa tersebut telah 

menjadi satu cerita dan tumpuan tragis yang perlu diingati dalam kalangan rakyat 

Malaysia khususnya apabila seramai dua orang anggota pegawai polis negara telah 

terkorban dalam misi mempertahankan sempadan pantai timur Sabah dari 

ancaman para pengganas Tentera Sulu tersebut. Sesungguhnya peristiwa ini harus 

kekal diingati agar perjuangan wira-wira negara yang terkorban ini akan kekal 

dikenang sampai bila-bila. Walaupun peristiwa ini sudah lama berlaku, namun 

setiap anggota pegawai polis di Sabah mahupun di seluruh negeri, harus dan perlu 

bersiap siaga sepanjang masa kerana kita tidak dapat meramal dan menjangka 

akan apa-apa ancaman yang akan datang. Maka dengan ini, pegawai polis harus 

akur dan bersedia dengan apa-apa arahan dari pihak atasan.  

Tugas dan cabaran anggota polis ini khususnya dalam tempoh pandemik 

COVID-19, bukanlah hanya memfokuskan atau tertumpu untuk mengawal 

pergerakan masyarakat melalui sekatan daerah dan negeri serta pemantauan 

masyarakat untuk kekal di rumah, malah juga pada masa yang sama mereka perlu 

berhadapan dengan perkara lain juga yang melibatkan diri mereka. Hal tersebut 

adalah dimaksudkan bahawa anggota polis ini juga akan dan perlu menghadapi 

cabaran seperti risiko kesihatan mereka yang terjejas kepada virus ini, isu 

keganasan dalam menghadapi karenah masyarakat, isu kesihatan mental dan akhir 

sekali juga akan berhadapan cabaran sokongan sosial moral dalam kalangan 

pegawai dan anggota.  

 

1.4 Persoalan Kajian 

Sehubungan dengan permasalahan kajian, pengkaji telah menetapkan dua 

persoalan yang akan menjadi panduan dalam menyempurnakan kajian ini. Secara 

keseluruhannya, persoalan kajian adalah seperti berikut: 

i. Bagaimanakah tahap konflik kerja-keluarga dalam kalangan anggota Polis 

Diraja Malaysia (PDRM) di Ibu Pejabat Kontinjen Sabah (IPK Sabah) 

ii. Apakah pengaruh kerja-keluarga tehadap prestasi pekerja dalam kalangan 

anggota Polis Diraja Malaysia (PDRM) di Ibu Pejabat Kontinjen Sabah (IPK 

Sabah)? 

 

1.5 Objektif Kajian 

Objektif kajian ini dilakukan bertujuan untuk: 

i. Mengkaji tahap konflik kerja-keluarga anggota Polis Diraja Malaysia (PDRM) 

di Ibu Pejabat Kontinjen Sabah (IPK Sabah) 

ii. Mengenalpasti pengaruh kerja-keluarga tehadap prestasi anggota Polis 

Diraja Malaysia (PDRM) di Ibu Pejabat Kontinjen Sabah (IPK Sabah) 

1.6 Kepentingan Kajian 

Kajian berkaitan dengan konflik kerja-keluarga dan pengaruhnya terhadap prestasi 

pekerja ini mempunyai kepentingan dalam sesebuah organisasi yang terbahagi 

kepada dua aspek iaitu praktikal dan akademik. Kepentingan dari segi praktikal 

ialah kajian ini penting kepada pekerja untuk meningkatkan dan mengekalkan 

tahap prestasi mereka kepada organisasi. Menurut Spector (2003), prestasi kerja 

sangat penting kerana dengan prestasi kerja yang baik, ianya dapat meningkatkan 

produktiviti organisasi yang mana secara langsung akan meningkatkan ekonomi 

negara. Hal ini juga membolehkah pekerja untuk membolehkan mencapai matlamat 

mereka seperti kenaikan pangkat. Namun demikian, akan berlaku kelemahan dalam 

sistem pentadbiran sesebuah organisasi jika wujudnya pekerja yang kurang 

bermotivasi dan komitmen sewaktu menjalankan tugas yang diberikan.  

Selain itu, pekerja adalah merupakan faktor utama yang menentukan 

kejayaan organisasi dalam persekitaran dan persaingan yang kompetitif. Maka, 

pentingnya bagi pihak pengurus untuk sentiasa melakukan pelbagai latihan atau 

program yang mampu meningkatkan prestasi pekerja. Bukan itu sahaja, pengurus 

harus peka terhadap faktor-faktor yang mampu menjejaskan prestasi pekerja 

misalnya seperti konflik kerja-keluarga yang lazimnya memberi kesan negatif 

terhadap prestasi pekerja.  

Justeru itu, kepentingan dari aspek akademik pula ialah dapat mengetahui 

bagaimana konflik kerja-keluarga mampu mempengaruhi prestasi kerja dalam 

kalangan pekerja. Berdasarkan kajian lepas terhadap hubungan kajian, konflik 

kerja-keluarga mempengaruhi di mana ianya memberi kesan negatif kepada 

prestasi pekerja Laode Asfahyadin et al. (2017). Dalam kajian Laode Asfahyadin et 

al. (2017), konflik kerja keluarga boleh mempengaruhi prestasi pekerja di sebuah 

syarikat. Dalam konteks ini, pekerja menghadapi ketegangan, konfrontasi, hujah, 

tekanan dan kecewa sekiranya masalah mereka tidak dapat diselesaikan. Oleh hal 

yang demikian, melalui kajian ini, pekerja dapat mengetahui sejauhmanakah konflik 

kerja-keluarga ini mampu mempengaruhi prestasi kerja mereka. Dengan 

pengetahuan ini, secara tidak langsung, konflik kerja-keluarga akan dapat dielakkan 

di samping prestasi pekerja akan meningkat. 

1.7 Skop Kajian 

Kajian ini melibatkan anggota polis yang bertugas di Ibu Pejabat Kontinjen Sabah 

(IPK Sabah). Selain itu, kajian ini juga tertumpu kepada dua aspek penting dalam 

kajian ini iaitu tahap konflik kerja-keluarga dan pengaruhnya terhadap prestasi 

anggota Polis Diraja Malaysia (PDRM) di Ibu Pejabat Kontinjen Sabah (IPK Sabah).  

Selain tiu, skop kajian ini memfokuskan kepada konflik kerja-keluarga dan 

pengaruhnya terhadap prestasi pekerja. Kajian ini hanya dijalankan di Ibu Pejabat 

Kontinjen Sabah (IPK Sabah). Selain itu juga, kajian ini hanya melibatkan 

responden yang dipilih dalam kalangan anggota pegawai polis lelaki dan wanita 

tanpa mengira umur dan pangkat. Seterusnya, pengkaji telah memilih pekerja 

badan unit beruniform iaitu polis sebagai skop kajian adalah kerana pengkaji ingin 

mengetahui apakah tahap konflik kerja keluarga dan sejauhmanakah pengaruhnya 

terhadap prestasi kerja dalam kalangan anggota pegawai polis di Ibu Pejabat 

Kontinjen Sabah (IPK Sabah). Sehubungan dengan itu, skop kajian ini juga 

memfokuskan kepada anggota polis kerana pengkaji ingin mengetahui bagaimana 

tahap konflik kerja keluarga dalam kalangan mereka ketika mereka melaksanakan 

tugasan misalnya yang memerlukan mereka bersedia apabila dipanggil untuk 

bertugas seperti tugasan kecemasan. 

 

1.8. Definisi Operasional 

1.8.1 Konflik Kerja Keluarga 

Konflik kerja dan keluarga adalah satu bentuk konflik yang wujud akibat 

ketidakseimbangan antara peranan dan ketidakseimbangan di ini akan 

menyebabkan berlakunya tekanan peranan kerja dan keluarga serta 

mewujudkan saling ketidakserasian antara dua peranan ini, dalam erti kata 

lain penglibatan dalam peranan keluarga menjadi lebih sukar dengan 

adanya penglibatan peranan lebih dalam pekerjaan. 

 

1.8.2 Prestasi Pekerja 

Prestasi pekerja pula merujuk hasil sumbangan tindakan atau tingkahlaku 

seseorang individu dalam tugas atau tanggungjawab yang diberikan 

